
INSTRUCION 2/2022 DA SECRETARIA XERAL DE UNIVERSIDADES PARA INICIAR O
PROCEDEMENTO DE AVALIACION DO RENDEMENTO DOS CENTROS DE
INVESTIGACION DO SISTEMA UNIVERSITARIO DE GALICIA FINANCIADOS AO
ABEIRO DAS AXUDAS PARA A ACREDITACION, ESTRUTURACION E MELLORA DE
DITOS CENTROS, CONVOCADAS NO 2019

A Orde do 19 de setembro de 2019 establece as bases reguladoras para a concesion,
en réxime de concorrencia competitiva, das axudas para a acreditacion,
estruturacién e mellora de centros de investigacién do Sistema universitario de
Galicia, cofinanciadas polo Fondo Europeo de Desenvolvemento Rexional (Feder), no
marco do programa operativo Feder Galicia 2014-2020, e procede & sua
convocatoria para o exercicio 2019. (DOG num. 182, do 25 de setembro)

O artigo 19 da citada Orde establece mecanismos de control e de avaliacién do
rendemento das axudas, centrados fundamentalmente, entre outros criterios, no
cumprimento dos obxectivos estratéxicos da unidade de investigacidn. Este artigo
faculta a Secretaria Xeral de Universidades para emitir instrucidns para unha mellor
definicién destes procedementos se o considera oportuno.

Logo de dias convocatorias do programa, nos anos 2016 e 2019, a Secretaria Xeral
de Universidades entende que calquera procedemento de avaliacién do rendemento
dos Centros CIGUS debe inxerirse nun marco e politica estable de avaliacion
institucional cuns criterios claros e ben definidos.

A tal fin, e coa colaboracion das persoas expertas que asesoran a Secretaria Xeral de
Universidades no contexto da Comision Asesora do Programa (CAP) e da Rede de
Centros CIGUS, definiuse unha metodoloxia de caracter xeral que permita abordar a
avaliacion institucional con parametros previamente establecidos, e cunha vontade
de permanencia no tempo para dotar da maxima estabilidade e garantia xuridica ao
programa e aos elementos de control asociados, cuxos principios reitores estan
recollidos nun documento de bases do proceso de avaliacion institucional da Rede
de Centros de Investigacion do Sistema Universitario de Galicia. Esta metodoloxia
compleméntase cun modelo de memoria comun para todos os Centros participantes
que aspira a ser estable no tempo e a normalizar a informacién que se solicita no
proceso de avaliacion.

Tamén, e por suxestion das persoas expertas, estableceuse que a avaliacion deberd
realizarse sobre anualidades completas, en tanto periodos de referencia de duracion
certa que permiten unha mellor tabulacién da informacién. Asi, e no caso do
procedemento que regula esta instrucion os datos que se analicen corresponderan
as anualidades de 2019, 2020 e 2021. Porén, a efectos da axuda Feder, e para a
ultima anualidade de 2022 cuxo periodo de execucién é incompleto, solicitarase no
seu momento aos centros financiados determinada informacién complementaria.

Por ultimo, co animo de mellorar o procedemento e en base a suxestidns recibidas
en procesos de avaliacion previos, realizarase unha visita por parte da Comision
Avaliadora Externa aos centros participantes neste proceso.

De acordo co Decreto 71/2021, de 29 de abril, polo que se modifica o Decreto
130/2020, do 17 de setembro que fixa a estrutura orgdnica das vicepresidencias e
das consellerias da Xunta de Galicia, e o Decreto 198/2020, do 20 de novembro, polo
que se establece a estrutura orgadnica da Conselleria de Cultura, Educacion e
Universidade, correspdndelle a Secretaria Xeral de Universidades contribuir a
ordenacién e & complementariedade das capacidades investigadoras do SUG,
seguindo criterios de excelencia e consolidacion no ambito dos obxectivos que
estableza o Plan galego de investigacion, desenvolvemento e innovacién

tecnoloxica.

En consecuencia, no uso das competencias que tefio atribuidas como secretario
xeral de Universidades, dito a seguinte instrucion:

1. Iniciar o procedemento que permita a avaliacion do rendemento dos centros de
investigacion do Sistema Universitario de Galicia financiados con cargo as axudas
reguladas pola Orde do 19 de setembro de 2019 para a acreditacion, estruturacién e
mellora de centros de investigacion do Sistema universitario de Galicia,
cofinanciadas polo Fondo Europeo de Desenvolvemento Rexional (Feder), no marco
do programa operativo Feder Galicia 2014-2020.

2.- O procedemento rexerase, con caracter xeral, polo sinalado nos seguintes
documentos de referencia e, con caracter normativo particular, polo sinalado
especificamente nesta instrucion:

Documento de bases do proceso de avaliacion institucional da Rede de
Centros de Investigacion do Sistema Universitario de Galicia.

Guion da Memoria do documento de avaliacién, e as pautas e taboas de
referencia asociados.

Estes documentos estan publicados no seguinte enlace https://www.edu.xunta.gal/
portal/node/28805.

Esta instrucién é o marco normativo que rexera o procedemento de avaliacion polo
que nos supostos de que existan elementos discordantes entre a instrucién e o
documento de bases prevalecera esta instrucion (sobre todo en cuestién de prazos,
procedemento e documentacion).

3.- A avaliaciéon levarase a cabo (baixo os principios xerais de obxectividade,
independencia e calidade das avaliacions) por unha comisién Avaliadora Externa,

constituida por expertos de féra do SUG, que tomardn en consideracion a
documentacién que faciliten as universidades beneficiarias das axudas ao longo do
proceso e a informacion obtida nas entrevistas 4s persoas que ostenten a direccidn
cientifica dos Centros e nas visitas que se realicen.

4. Requirirlles as universidades beneficiarias a documentaciéon necesaria para a
avaliacién. Esta documentacién, dirixida & Secretaria Xeral de Universidades, debera
ser presentada polas universidades a través da sede electronica da Xunta de Galicia
por medio do procedemento ED431G ou alternativamente do procedemento
PROO4A. A documentacidn tera que remitirse antes do 3 de xufo de 2022.

5. Toda a documentacién presentarase de acordo co descrito nos documentos de
referencia e nos formatos facilitados nos modelos oficiais, que non poderdn
alterarse ou adaptarse, e que estan ao seu dispor neste enlace
https://www.edu.xunta.gal/portal/node/28805

A avaliacién analizard a evolucion dos centros de investigacion participantes no
proceso en relacidn con tres grandes dimensidns:

Organizacion e goberno. A comisién avalia a traxectoria no periodo do
Centro de Investigacion e a estratexia que pretende seguir nos préoximos
afos, valorando a sua capacidade para cumprir cos obxectivos propostos.
Para isto toma en consideracion a gobernanza, a adecuacién do modelo
organizativo e as habilidades de liderado e xestién do Centro, prestando
especial atencion as politicas de talento e & viabilidade econémica do
proxecto.

Calidade da investigacion. A comisién avalia a calidade da actividade
cientifica, as contribuciéns da investigaciéon ao corpo do cofiecemento
cientifico e os resultados obtidos nas suas diversas formas, incluida a
transferencia. Tamén valora cuestions relacionadas coa colaboracion
interna e a estratexia de internacionalizacion.

Relevancia para a sociedade. A comision avalia a calidade e relevancia
das contribucions dirixidas a grupos obxectivo econdmicos, sociais ou
culturais especificos ou & sociedade en xeral e baseadas na investigacion
de excelencia realizada polo centro.

6. Ademais da anadlise da documentacion aportada, durante o proceso de avaliacién
a Comisién Avaliadora Externa manterda unha sesidn presencial coa direccién
cientifica para unha mellor compresidn da traxectoria e estado actual do centro de
investigacion. Para o mesmo fin a Comision Avaliadora Externa realizara unha visita
presencial as instalacidéns dos centros. As persoas responsables seran convocadas

tanto a entrevista como & visita coa anticipacién suficiente e coas debidas garantias
no procedemento.

7. O resultado do proceso de avaliacién materializarase en dous tipos de valoracion:
cuantitativa y cualitativa.

A valoracion cuantitativa, que permitird elaborar unha lista ordenada dos centros
avaliados, resultard da suma da puntuacién atribuida ao desempefio do centro
respecto as anteriores dimensions nunha escala de 0 a 100, aplicando a ponderacién
que se amosa na seguinte taboa:

DIMENSION PONDERACION
Organizacion e goberno 30%
Calidade da investigacion 55%
Relevancia para a sociedade 15%

Partindo da lista ordenada resultante da valoracidon cuantitativa, a Comision
Avaliadora Externa establecera as lifias de corte para a determinacién da valoracion
cualitativa, que se correspondera coa seguinte escala:

CUALIFICACION

A Centros que tefien demostrado unha evolucidon crecente no seu
desempefio nos ultimos anos acadando altos resultados na maioria
dos items asociados aos estandares internacionais.

B Centros que tefien demostrado unha adecuada progresion, pero que
ainda non alcanzaron altos resultados na maioria dos items asociados
aos estandares internacionais; e centros que, téndoos acadados
previamente, non mostran unha adecuada progresion nos ultimos
anos.

C Centros que non conseguiron obter altos estandares internacionais no
desempefio da sua investigacion ni tefien demostrado unha adecuada
progresion nos ultimos anos.

A efectos desta instrucion os estandares internacionais entenderanse asociados aos
seguintes items:

a) Contar cun Scientific Advisory Board (SAB) activo, con participacién de
persoal experto internacional

b) Ter unha actividade notable en materia de proxectos europeos
(especialmente a nivel de coordinacién) e dispor de axudas do European
Research Council

c) Dispor de persoal estranxeiro entre o seu equipo cientifico

d) Contar con integrantes do equipo cientifico do centro que formen parte de
SABs de institucions internacionais ou de tribunais internacionais (p. ex.
ERC).

e) Dispor de contratos de transferencia con clientes internacionais

f) Contar con coautorias internacionais

g) Participar en redes internacionais relevantes

h) Ter impacto en medios de comunicacion internacionais

8.- As cualificacidons A e B permitiran supor que o centro ten acadado os obxectivos
que se propoifiian e, en consecuencia, a sua avaliacion de rendemento entenderase
favorable.

No caso daqueles Centros que presenten unha cualificacién cualitativa minima (C) a
Comision de Avaliacion Externa incluird no seu informe unha valoracion sobre as
circunstancias que motivaron que o Centro non alcanzase os estandares desexados.

Se como consecuencia deste pronunciamento se considerarase que non tefien
desenvolvido un traballo suficiente na execucion da axuda, as entidades
beneficiarias poderdn ter que proceder a un reintegro parcial ou total da axuda en
funcion das circunstancias e en virtude dun procedemento que se instrumentard ao
respecto.

9.- A Conselleria de Cultura, Educacion e Universidade podera considerar esta
avaliacion nun futuro, se o estima oportuno e de maneira excepcional, para
instrumentar algunha accién de apoio aos centros que obtivesen cualificacidns A ou
B.

Santiago de Compostela
O secretario xeral de Universidades
José Alberto Diez de Castro

